
2017 жылғы 15 қарашада жарияланды                               Қазақстан Республикасының
                                                                               Премьер-Министрі
                                                                               Б.Ә. Сағынтаевқа                                                                                      

                                                 
                                                Депутаттық сауал
Құрметті Бақытжан Әбдірұлы!

Ағымдағы жылғы жазда «Қазақстан Республикасының кейбір заңнамалық актілеріне электр энергетикасы мәселелері бойынша өзгерістер мен толықтырулар енгізу туралы» Заң қабылданды. Осы Заңның міндеттерінің бірі – бұл энергиямен жабдықтаудың сенімділігін арттыру және электр энергиясын беруге жұмсалатын шығындарды төмендету мақсатында энергия беретін компанияларды ірілендіру. Аталған шаралар, сайып келгенде, халық үшін электр энергиясына арналған тарифтердің төмендеуіне алып келуге тиіс еді.  
Заң жобасын Мәжілісте таныстыру барысында Энергетика министрлігінің тұлғасында әзірлеушілер депутаттарды электр энергиясының құны, атап айтқанда, электр энергиясын беру тізбегіндегі делдалдарды алып тастау есебінен міндетті түрде төмендейті деп сендірген болатын. Заңға сәйкес иесіз электр желілерін қабылдау кезінде энергия беруші ұйымдарды корпоративтік табыс салығы мен мүлік салығынан босату да тарифтердің төмендеуіне ықпал етуге тиіс еді. Халықты үміттендіріп қойды. 
Алайда, берілген уәденің ешқайсысы орындалмады! Керісінше, біздің азаматтарымыз бен кәсіпкерлеріміз электр энергиясының қымбаттауын қазірдің өзінде сезініп отыр! Бұл фактіге 2017 жылғы 1 тамыздан бастап тәуліктің аймақтары бойынша электр энергиясына арналған сараланған тариф күшінің жойылуы да ықпал етті. Азаматтардың түнде киловатына – небәрі 4 теңге, кәсіпкерлердің 5 теңге төлеу мүмкіндігі болатын. Енді тәуліктің ішінде бірыңғай тариф қолданылады: жеке тұлғалар үшін – 13 теңге, заңды тұлғалар үшін – 
16 теңге. 
Ұлттық экономика министрлігінде осындай шараны сараланған тарифтер өзін-өзі ақтамады, электр энергиясының күтілгендей үнемделуі болмады деп түсіндіреді. Ал тұтынуда небәрі оннан бір пайызға ғана өзгеріс орын алған. 
Бұл ретте, осындай реформаның салдарынан қазірдің өзінде азаматтарымыз бен кәсіпкерлеріміз зардабын көріп отыр. Сараланған тарифтің күшін жою салдары қазақстандықтардың коммуналдық көрсетілетін қызметтерге ақы төлеуінің өсуіне тікелей әсер етті және әсіресе, жеке сектор тұрғындарының отбасы бюджетіне елеулі жүктеме болды. Олардың көбі Үкіметтің тәуліктің түнгі уақытында электр энергиясының арзандауы туралы айтқан сөзіне сеніп, қымбат электр қазандарын сатып алды, электр есептеуіштерін ауыстырды, ал енді олар қолданылмай тұратын болады. Үнемдеу үшін адамдар үйлерін түнгі уақытта жылытуға тырысты, енді қоршаған ортаны ластай отырып, үйлерін көмірмен жылытуға мәжбүр. 
Белгіленген проблема, әсіресе, Қазақстанның газдандырылмаған аудандары үшін және бірінші кезекте, Астана үшін өзекті болып табылады. Сараланған тарифтер күшінің жойылуынан бүкіл ел бойынша нанның және басқа да өмірлік маңызды өнімдер бағасының өсіп бара жатқаны одан да бетер алаңдаушылық туғызады. Мемлекет басшысы Нұрсұлтан Әбішұлы Назарбаев шағын және орта бизнесті қолдау идеясын үнемі ерекше атап көрсетеді. Бірақ Үкімет үнсіз ғана келісіп отырған кезде энергиямен жабдықтайтын компаниялар өздерінің пайдасын арттыруды ойлап, азаматтарымыз бен қазақстандық бизнеске елеулі нұқсан келтіріп отыр. 
Мәселен, қазір Солтүстік Қазақстандағы наубайшылардың миллиондаған шығындары туралы белгілі болады. Наубайшылар сараланған тариф күшінің жойылғандығынан, орасан зор қаржылық шығындарға ұшырауда. Бір айдың өзінде ғана электр энергиясына жұмсалатын үлкен шығындардан келтірілген залалдары 2,5 миллион теңгені құрады! Бұл тек қана бір облыс бойынша ғана орын алып отырған жағдай екенін айта кеткен жөн. Кәсіпорындарға келтірілген залалдарды кім өтейді? Нан-тоқаш, кондитерлік цехтардың, қоғамдық тамақтану және сауда ұйымдарының басым көпшілігі электр энергиясын үнемдеу үшін түнгі уақытта жұмыс істейтін, бұл оларға электр энегиясына жұмсалатын қаражаттың 20 пайызына дейін үнемдеуге мүмкіндік беретін.  
Өнеркәсіптік кәсіпорындар да шығынға ұшарап жатыр, сараланған тариф күшінің жойылуына байланысты, оларға да қосымша шығындар келуде. Сараланған тариф күшінің жойылуы енді өнімдердің өзіндік құнына, жаңа бағаларға әсер етпей қоймайды, бұл 2018 жылы коммуналдық көрсетілетін қызметтерге арналған тарифтердің жоспарлы түрде ұлғайтылуы, жанар-жағар май мен көмірдің қымбаттауы да осыған қосымша түрткі болатын азаматтарымыздың наразылығын тудырады. 
Энергиямен жабдықтайтын компаниялар сараланған тариф себеп болған, пайданы толық алмай отырғандарына шағымдануда. Алайда, бұл кәсіпорындар ешқашан шығынға ұшырамайды, өйткені, қажетті қаражатты, оның ішінде желілерді жаңғыртуға арналған қаражатты тарифтерінде көздейді. Сонымен қатар, қабылданған Заңда олар үшін өте ыңғайлы әрі ынталандырушы шаралар енгізілген. 
Жоғарыда айтылғандарға байланысты, азаматтарға, бизнеске түсетін жүктемені азайту және азық-түлік өнімдері бағаларының өсуін болғызбау үшін Үкіметтен тарифтік кестеге, электр энергиясына арналған қолданыстағы тарифтерге өзгерістер енгізуді сұраймыз.
Жауабын «Қазақстан Республикасының Парламенті және оның депутаттарының мәртебесі туралы» Қазақстан Республикасы Конституциялық Заңының 27-бабының 4-тармағына сәйкес жазбаша нысанда беруіңізді сұраймыз.

